
 

Publicaziuns dalla vischnaunca, jamna 28 

 
 
Temps da vacanzas: 
Ein ils documents da viadi aunc valeivels? 
 
Tgi che planisescha da passentar vacanzas egl exteriur, vegn supplicaus d’examinar ad uras ils 
documents da viadi. Per l’emissiun dils documents sto vegnir quintau cun in temps da spetga 
d’entochen 15 dis. Nus appellein da far quella controlla, buca che las vacanzas entscheivien cun 
dagrettas. 
 
Per ulteriur sclariment stat il persunal dall’administraziun communala bugen a Vossa disposiziun 
 
Administraziun communala 
 

 
 
Vischnaunca Disentis/Mustér 
 
Exposiziun publica da cooperaziun davart la planisaziun locala 
 
En applicaziun digl art. 13 dall’ordinaziun davart la planisaziun dil territori per il cantun Grischun 
(OPTGR) ha liug l’exposiziun publica da cooperaziun davart ina revisiun parziala dalla planisaziun 
locala. 
 
Acts d’exposiziun: 
– Revisiun parziala dalla lescha da baghegiar 
– Plan da zonas Claustra 1:500 
– Plan da zonas e plan general da formaziun Disentiserhof 1:1000 
– Plan da zonas fontauna da radon 1:2000 
– Plan da zonas Pignola 1:1000 
– Plan da zonas Catrina 1:1000 
– Plan da zonas 1:5000 ennevada 
– Plan general d’avertura fontauna da radon 1:2000 
– Plan general d’avertura Pignola 1:1000 
– Plan general d’avertura Catrina 1:2000 
– Plan general d’avertura 1:5000 provediment ed allontanament ennevada 
– Rapport ecologic 
– Rapport da planisaziun e cooperaziun 
 
Temps da publicaziun: 30 dis naven dils 10 da fenadur entochen ils 10 d’uost 2015 
 
Liug da publicaziun: 
 
Casa communala (stanza 10), Via Cons 2, 7180 Disentis/Mustér duront las uras da spurtegl 
 
Duront il temps da publicaziun sa in e scadin inoltrar propostas pertuccont midar ni cumpletar ils 
mieds da planisaziun. Las propostas motivadas ein d’inoltrar a scret entochen ils 10 d’uost 2015 
(datum bul postal) alla suprastonza communala, Via Cons 2, 7180 Disentis/Mustér. 
 
Disentis/Mustér, ils 7 da fenadur 2015 
Suprastonza communala Disentis/Mustér 

Sanaziun dalla via da quartier Via Sogn Placi 
 
Introducziun dalla procedura da contribuziun (perimeter) 
Ils 17 d’avrel 2015 ha la suprastonza communala publicau el «Fegl ufficial Surselva» l’intenziun 
d’introducir la procedura da contribuziun per la sanaziun dalla Via Sogn Placi. Encunter 
quell’intenziun ei vegniu inoltrau ina protesta. 
 
La suprastonza communala ha tractau la protesta e rispundiu quella en ina disposiziun ch’ei ve-
gnida tarmessa a tuts proprietaris da schischom sco era al recurrent. La procedura da contribu-
ziun succeda tenor las prescripziuns dils art. 58–64 dalla lescha davart la planisaziun dil territori 
(LPT) e dils art. 22–27 dall’ordinaziun davart la planisaziun dil territori dil cantun Grischun (OPT). 
 
Sin fundament d’art. 23, al. 3 OPT decida la suprastonza communala definitivamein d’introducir la 
procedura da contribuziun per la sanaziun dalla Via Sogn Placi. Plinavon fixescha ella definitiva-
mein l’interessenza publica resp. privata, la part digl implont suttamess alla procedura da contri-
buziun sco era la cunfinaziun previda pil territori da contribuziun (perimeter). 
 
Al conclus davart la procedura da contribuziun ein suttamess: 
 
– La fixaziun dall’interessenza publica a 20% e la privata ad 80% el senn dallas prescripziuns 
d’art. 63 dalla lescha davart la planisaziun dil territori dil cantun Grischun. 
 
– Il territori da contribuziun che secuviera cul cunfin dalla zona da baghegiar a Sogn Placi,      
numnadamein: 
 
– la zona da habitar mischedada 
– la zona da magasinar 
– la zona per baghetgs pigns ed annexs 
 
Il territori suttamess alla procedura da contribuziun sorta dil plan da situaziun exponiu. Il plan da 
situaziun cul territori suttamess alla procedura da contribuziun ed il conclus dalla suprastonza 
communala davart la fixaziun dall’interessenza publica resp. privata ein publicai duront 30 dis 
naven dils 10 da fenadur 2015 en casa communala (stanza 10). Encunter il conclus d’introducir la 
procedura da contribuziun, la fixaziun dall’interessenza publica resp. privata e la cunfinaziun dil 
territori da contribuziun sa, el senn dallas prescripziuns d’art. 23 OPT, vegnir recurriu duront il 
temps dalla publicaziun ufficiala alla Dertgira administrativa dil cantun Grischun. Recuors ston 
vegnir inoltrai a scret ed ein da motivar. Per ulteriur sclariment stat il menader digl uffeci da      
baghegiar (tel. 081 920 36 46 ni e-mail: baghegiar@disentis.ch) suenter preannunzia bugen a 
disposiziun. 
 
Disentis/Mustér, ils 6 da fenadur 2015 
Suprastonza communala 
 

 
 
Controlla da habitonts 
 
Naschientscha 
 
Travis Ambrose Tenner, naschius ils 30 da zercladur 2015, fegl da April Rose e Leonhard Tenner-
Guinacaran. 
 
Mortori 
 
Antonia Deragisch-Schmed, naschida ils 26 d’october 1934, morta ils 4 da fenadur 2015. 

Las Bagordas Disentis/Mustér 
 
Exercezi public 
 
Venderdis, ils 7 d’uost 2015 allas 20.30 el local alla staziun Mustér. Per tuttas vischinas e visch-
ins – e per quels che lessan forsa inagada daventar ina Bagorda. 
 
Cordialmein envida  
il president Roman Beer 
 

 
 
Center da sport e cultura a Disentis/Mustér 
 
Preavis –Sonda, ils 19 da settember 2015 allas 13.00–ca. 24.00 
 
Encontro Portugal – Grischun, scuntrada 
 
Forum cultural internaziunal Mustér 
 

 
 
Stan da sittar Sars sut Fontanivas, Mustér 
 
Societad da tir Desertina 100 m 
 
Pusseivladat da sittar attest da catsch’aulta e bassa, mintga mesjamna entochen fin uost (26-8-
2015) per in e scadin naven dallas 19.00. Di spezial per seniors: mesjamna, ils 22-7-2015 naven 
dallas 15.00. 
 

 
 
Uniun samaritana Mustér 
 
Acziun da spender saung per donaturas e donaturs dallas vischnauncas da Medel e 
Mustér, gliendisdis, ils 20 da fenadur 2015 dallas 18.00–20.00 en halla Cons. Nus engraziein 
grondamein per quei bien survetsch en favur da malsauns e disgraziai e sperein sin ina stedia 
participaziun. 
 
Cordial beinvegni  
Uniun samaritana Mustér 
 

 
 
 
 


